
ХРОНІКА ВЫЗВАЛЕННЯ ВІЦЕБСКАЙ ВОБЛАСЦІ 

 

Расонскі раён 

 

У пачатку 1941 года на тэрыторыі Расонскага раёна былі сфарміраваны Расонскі знішчальны 

батальён і атрад народнага апалчэння. Быў зацверджаны склад падпольнага райкама, створаны 

падпольныя групы для работы ў варожым тыле. 

Расонскі раён быў акупіраваны нямецка-фашысцкімі захопнікамі ў ліпені 1941 года, Расоны – 

17 ліпеня. За час акупацыі на тэрыторыі раёна было загублена 3750 чалавек, поўнасцю і часткова 

спалены 199 вёсак, з іх 6 не адрадзіліся. Каля 1500 расонаўцаў прайшлі праз жахі і выпрабаванні, 

якія выпалі на долю вязняў фашысцкіх канцлагераў.  

На тэрыторыі Расонскага раёна дзейнічалі патрыятычнае падполле, падпольныя райкамы 

КП(б)Б і ЛКСМБ, партызанскія брыгады 1-я і 2-я Дрысенскія, 3-я і 4-я Беларускія, 1-я – 12-я, 16-я,              

20-я, 21-я Калінінскія брыгады, «За Савецкую Беларусь», імя Кароткіна, імя Леніна, імя Ракасоўскага, 

Расонская імя Сталіна, асобныя партызанскія атрады «Баявы», імя Чкалава, «Трэція». 

У маі 1942 года партызаны разграмілі паліцэйскія ўчасткі і валасныя ўправы на тэрыторыі 

10 сельсаветаў раёна, у верасні – у Расонах. Утварылася Расонска-Асвейская партызанская зона, 

баі па абароне якой ішлі бесперапынна з чэрвеня 1942 года. 

Раён вызвалены войскамі 2-га і 1-га Прыбалтыйскага франтоў у ходзе асенне-зімовай 

кампаніі 1943–1944 гг., Полацкай (29 чэрвеня – 4 ліпеня 1944 г.) і Рэжыцка-Дзвінскай (10–27 ліпеня 

1944 г.) наступальных аперацый. Баявыя дзеянні вялі войскі 22-ой арміі 2-га Прыбалтыйскага 

фронту, злучэнні і часці 83-га стралковага корпуса і 101-я асобная Казахская стралковая брыгада             

4-ай ударнай арміі 1-га Прыбалтыйскага фронту.  

ПАЧАТАК 

У першых чыслах лістапада 1943 года наша дывізія з баямі ўшчыльную падыйшла да 

вузкага месца паміж двума невялікімі азёрамі, за якімі знаходзіліся Галубова і Антонава. Фашысты 

адкрылі перакрыжаваны агонь, імкнучыся не прапусціць нас у гэтыя вёскі. 

Перад дывізіяй была пастаўлена задача: пашырыць плацдарм для ўводу яшчэ некалькіх 

вайсковых злучэнняў і гэтым выратаваць насельніцтва, якое знаходзілася пад смяртэльнай 

пагрозай, бо фашысцкія акупанты сталі наступаць на партызанскі край з многіх месц. 

Калі мы даведаліся, што не проста пашыраем плацдарм, але і ідзем на дапамогу людзям, – 

нішто не магло спыніць байцоў. Батальён у ліку першых уварваўся праз наспех зроблены масток і 

хуткім маршам па партызанскай зямлі пачаў рухацца насустрач ворагу. 

Гэта было напярэдадні 26–й гадавіны Вялікага Кастрычніка. Жыхары Антонава, Галубова, 

Мурагоў і іншых расонскіх вёсак святкавалі дзве вялікія падзеі –дзень свайго вызвалення і 

рэвалюцыйнае свята. З вялікай радасцю сустракалі нас, савецкіх воінаў, жанчыны, дзеці, старыя – 

усё насельніцтва. 

Як цяпер помню: ля пуні вёскі Ерамеева камандзір палка гвардыі палкоўнік Сарокін уручае 

мне ордэн чырвонай Зоркі… 

Жорсткія баі працягваюцца. То быў пачатак вызвалення Расонскай зямлі. 

І. Паддубны, 

былы намеснік камандзіра батальёна 

319-й стралковай дывізіі 

ЭПІЗОДЫ МАСАВАГА ГЕРАІЗМУ 

 

Баі за Краснаполле 

Прарваўшы абарону фашыстаў пад станцыяй Жалезніца, наша 119–я стралковая дывізія 

накалькі дзён вяла паспяховае наступленне, не даючы праціўніку замацавацца на абаронных 

рубяжах. Гітлераўцы адступалі, пакідалі тэхніку і матэрыяльныя каштоўнасці. Бязлітасныя баі 

разгарэліся на подступах да Краснаполля. 

Кулямётны разлік сяржанта Мікляева з падраздзялення малодшага лейтэнанта Дабранскага 

абараняў вышыню Безымянную. Немцы тройчы пераходзілі ў контратакі, ала ўсе былі адбіты з 

вялікімі стратамі для праціўніка. Асабліва жорсткай была трэцяя атака ворага, у час якой загінуў 

баец Сарыкаў. Тады за кулямёт лёг сяржант Мікляеў. Хаця ён быў і паранены, аднак не пакінуў поле 

бою. Гітлераўцы вымушаны былі адыйсці. Калі падыйшло падмацаванне, нашы воіны налічылі на 

подступах да агнявой пазіцыі кулямётчыка дваццаць фашысцкіх трупаў. 

Так змагаліся камуністы 


